
განათლება
განათლების სისტემის განვითარება „ქართული ოცნების“ ერთ-ერთი უმნიშვნელოვანესი პრიორიტეტია. 2012 წლის შემდეგ, ქვეყანაში მაღალი ხარისხის განათლების ხელმისაწვდომობის უზრუნველსაყოფად, ფუნდამენტური სისტემური ცვლილებები განხორციელდა.  
ადრეული და სკოლამდელი აღზრდისა და განათლების სისტემის უშუალოდ კანონით დარეგულირებისა და საერთაშორისო სტანდარტებთან შესაბამისობაში მოყვანის მიზნით,  2016 წელს. მიღებული იქნა კანონი „ადრეული და სკოლამდელი აღზრდისა და განათლების შესახებ“. ყველასათვის ხელმისაწვდომი და მაღალი ხარისხის ადრეული და სკოლამდელი განათლების სისტემის ჩამოსაყალიბელად, კანონით დადგინდა ყველა ის ძირითადი სტანდარტი, რომლებმაც ადრეული და სკოლამდელი აღზრდისა და განათლების სფერო უნდა დაარეგულირონ; განისაზღვრა და მკაფიოდ გაიმიჯნა სახელმწიფო ორგანოებისა და მუნიციპალიტეტების უფლებამოსილებები და ვალდებულებები. კანონის შესაბამისად, ჩამოყალიბდა ორსაფეხურიანი სწავლების სისტემა და განისაზღვრა საყოველთაო სასკოლო მზაობის პროგრამის დანერგვის ვალდებულებები. ადრეული და სკოლამდელი აღზრდისა და განათლების თითოეულმა დაწესებულებამ (საბავშვო ბაღმა) უნდა უზრუნველყოს ინკლუზიური განათლება ყველა ბავშვისთვის. კანონის მიზანი როგორც ადრეული და სკოლამდელი აღზრდისა და განათლების, ისე ზოგადი განათლების საფეხურებზე ბავშვთა მიღწევების გაუმჯობესებაა, ამიტომ მისი აღსრულება როგორც ცენტრალური, ისე ადგილობრივი ხელისუფლებების ერთ-ერთ მნიშვნელოვან გამოწვევას წარმოადგენს.
კანონით განსაზღვრული ვალდებულებების შესასრულებლად და მისი სრულფასოვანი აღსრულების მიზნით, საქართველოს განათლებისა და მეცნიერების სამინისტრომ შემდეგი საქმიანობები განახორციელა:
· შემუშავდა და დამტკიცდა სასკოლო მზაობის საგანმანათლებლო სახელმწიფო სტანდარტი, რომლის შესრულებაც ყველა მუნიციპალიტეტისთვის სავალდებულოა. სტანდარტის დანერგვის ხელშესაწყობად, შემუშავდა სასკოლო მზაობის პროგრამა „თამაში“ (პროგრამა შედგება შემდეგი ნაწილებისგან: აღმზრდელის გზამკვლევი, აქტივობების კრებული, ტრენინგმოდული აღმზრდელ-პედაგოგებისთვის), რომელიც მუნიციპალიტეტების სკოლამდელი აღზრდისა და განათლების დაწესებულებებში გავრცელდა და დაინერგა;

· შემუშავდა ადრეული და სკოლამდელი აღზრდისა და განათლების სახელმწიფო სტანდარტი, რომელიც საქართველოს მთავრობამ 2017 წლის 1 ოქტომბრამდე უნდა დაამტკიცოს;
· შემუშავდა აღმზრდელ-პედაგოგის პროფესიული სტანდარტი, რომელიც,  საქართველოს მთავრობამ, ასევე, 2017 წლის პირველ ოქტომბრამდე უნდა დაამტკიცოს.
კანონის აღსრულების მიზნით, მუნიციპალიტეტების მიერ დასამტკიცებელი ნორმატიული აქტების შესამუშავებლად, ზესტაფონის მუნიციპალიტეტში აქტიური პროცესი მიმდინარეობს.
მუნიციპალიტეტის ერთ-ერთი საკუთარი უფლებამოსილება და პრიორიტეტი მუნიციპალიტეტის მართვაში არსებული სკოლამდელი აღზრდისა და განათლების დაწესებულებების ეფექტიანი ფუნქციონირების უზრუნველყოფაა. 
2014 წლიდან მნიშვნელოვნად გაიზარდა განათლების, კერძოდ, ადრეული და სკოლამდელი აღზრდისა და განათლების დაწესებულებების დაფინანსება. 
(2013 წ. – 1252,8 ათასი ლარი  ; 2014წ. – 1661,9 ათასი ლარი ; 2015წ. – 1701,9  ათასი ლარი;  2016წ. – 2223,5  ათასი ლარი)    
ზესტაფონის მუნიციპალიტეტის 2017 წლის დამტკიცებული ბიუჯეტით განათლების ხარჯები 2195,4  ათასი ლარით განისაზღვრა, რაც ორჯერ აღემატება  2013 წლის შესაბამის (1106,4 ათასი ლარი) მაჩვენებელს.
ზესტაფონის მუნიციპალიტეტში ფუნქციონირებს მუნიციპალიტეტის მიერ დაფუძნებული 40 სკოლამდელი აღზრდის დაწესებულება, მათგან, 8 - ქალაქში, 32 - სოფლად. სასკოლო მზაობის პროგრამა დანერგილია 24 დაწესებულების 26 ჯგუფში. პროგრამაში ჩართულია 572 სასკოლო ასაკი ბავშვი. მუნიციპალიტეტის სკოლამდელი აღზრდის დაწესებულებებში დასაქმებულია 144 აღმზრდელ-პედაგოგი, მათგან, 52 - სასკოლო მზაობის ჯგუფებში.
2013-2015 წლებში აშენდა/რეაბილიტაცია ჩაუტარდა მუნიციპალიტეტის მიერ დაფუძნებულ საბავშვო  ბაღებს:
2013 წელი - ქ. ზესტაფონის სკოლამდელი დაწესებულებების გაერთიანების (შემდგომში - გაერთიანება) N3 სტრუქტურული ერთეულის შენობის სახურავის რეაბილიტაცია, ღირებულება - 11,3 ათასი ლარი; ქ. ზესტაფონში გაერთიანების N4 სტრუქტურული ერთეულის შენობის კარ-ფანჯრების შეცვლა, ღირებულება - 27,9 ათასი ლარი; ქ. ზესტაფონში გაერთიანების N2 სტრუქტურული ერთეულის შენობის სახურავის რეაბილიტაცია, ღირებულება - 14,5 ათასი ლარი; სოფელ შორაპანში გაერთიანების N40 სტრუქტურული ერთეულის შენობის სახურავის რეაბილიტაცია, ღირებულება - 90,8 ათასი ლარი; 
2015 წელი - ქ. ზესტაფონში გაერთიანების N5 საბავშვო ბაღის რეაბილიტაცია, ღირებულება - 44,3 ათასი ლარი; ქ.ზესტაფონის გაერთიანების N2, N3 და N5 სკოლამდელი აღზრდის დაწესებულებების შენობების რეაბილიტაცია, სულ ღირებულება - 209,4 ათასი ლარი; სოფელ ბოსლევის N28, სოფელ დილიკაურის N31, სოფელ ქვედა საზანოს N38, სოფელ პირველი სვირის N16, სოფელ ცხრაწყაროს N19, სოფელ ალავერდის N21, სოფელ ფუთის N24 სკოლამდელი აღზრდის დაწესებულებების შენობების რეაბილიტაცია, ღირებულება - 189,5 ათასი ლარი; ქ. ზესტაფონის N7 სკოლამდელი აღზრდის დაწესებულების შენობის მშენებლობა, ღირებულება - 391,3 ათასი ლარი; სოფელ მეორე სვირის N12 სკოლამდელი აღზრდის დაწესებულების შენობის მშენებლობა, ღირებულება - 363,7 ათასი ლარი; სოფელ ქვედა საქარის N35 სკოლამდელი აღზრდის დაწესებულების მშენებლობა, ღირებულება - 320,4 ათასი ლარი

2016 წელი - სოფელ ქვედა საქარის N33 სკოლამდელი აღზრდის დაწესებულების შენობის მშენებლობა, ღირებულება - 335,1 ათასი ლარი; სოფელ ცხრაწყაროს N18 სკოლამდელი აღზრდის დაწესებულების შენობის მშენებლობა, ღირებულება - 319,4 ათასი ლარი

2017 წელს დაგეგმილია - სოფელ ზოვრეთში საბავშვო ბაღის კაპიტალური შეკეთება, ღირებულება - 113,6 ათასი ლარი; სოფლების: როდინაულის N9, მეორე სვირის N11, კვალითის N17, ტაბაკინის N22, შროშის N26, მარტოთუბანის N30, ზედა საქარის N32, აჯამეთის N43, ქ. ზესტაფონის N1, N2, N3 სკოლამდელი აღზრდის დაწესებულებების შენობების რეაბილიტაცია, ღირებულება - 747 ათასი ლარი.    
შესრულებული სამუშაოების შედეგად, 2017 წელს საბავშვო ბაღებში მუნიციპალიტეტში მცხოვრები 2111 აღსაზრდელი დადის, 2013 წლამდე კი, აღსაზრდელთა რაოდენობა მხოლოდ 1830 იყო.
მუნიციპალიტეტის საბავშვო ბაღებში კვების თანხა თითოეულ აღსაზრდელზე  1,15-დან 1,7 ლარამდე გაიზარდა. ამით მნიშვნელოვნად გაფართოვდა და სრულფასოვანი გახდა ბავშვების კვების რაციონი.

ზესტაფონის მუნიციპალიტეტში სარემონტო და ასაშენებელი ბაღები:
1. სოფელ ქვედა საზანოს #37 ბაღი - ახალია ასაშენებელი 
2. სოფელ ძირულის #25 ბაღი - ახალია ასაშენებელი 
3. სოფელ წიფლავაკის #29 ბაღი - ახალია ასაშენებელი 
4. სოფელ ფუთის #24 ბაღი - ახალია ასაშენებელი 
5. სოფელ კლდეეთის #20 ბაღი - ჩასატარებელია კაპიტალური რემონტი.

ზოგადი განათლების სფეროში განხორციელებულმა ღონისძიებებმა მნიშვნელოვანი გავლენა მოახდინა მუნიციპალიტეტის სოციალურ-ეკონომიკურ განვითარებაზე. მუნიციპალიტეტში ფუნქციონირებს განათლებისა და მეცნიერების სამინისტროს სისტემაში არსებული 33 საჯარო სკოლა (აქედან, ქალაქში - 7, სოფლად - 26), სკოლებში მოსწავლეთა რაოდენობა არის 7822, ხოლო მასწავლებლების - 967. 
მუნიციპალიტეტის 7 საჯარო სკოლას ემსახურება 14 მანდატური. 2015-2017 წლებში, პროგრამის შესაბამისად „ბავშვთა მიმართ ძალადობა - გადამისამართების პროცედურები ბავშთა დაცვის საჭიროების შემთხვევებში“, გადამზადდა ყველა  მანდატური საქართველოს მასშტაბით, ხოლო, სკოლებში, რომელებშიც არ არიან მანდატურები გადამზადა რეფერირებაზე პასუხისმგებელი პირი დირექტორი/დირექტორის მოადგილე.
ზესტაფონში დასაქმებულია მულტიდისციპლინური გუნდის 2 წევრი. მულტიდისციპლინური გუნდის მიერ 2017 წლის მაისის თვის მდგომარეობით იდენტიფიცირებულია 172 სსსმ მოსწავლე.

ექიმის კაბინეტი ფუნქციონირებს 5 საჯარო სკოლაში (2014 წელს ექიმის კაბინეტი გაიხსნა ზესტაფონის N7 საჯარო სკოლაში, 2015 წელს - სოფელ შორაპნის საჯარო და სოფელ მეორე სვირის N1 საჯარო სკოლებში, 2016 წელს - ზესტაფონის N2 საჯარო და სოფელ ქვედა საზანოს N1 საჯარო სკოლებში).
ზოგადი განათლების სფეროში საქართველოს განათლებისა და მეცნიერების სამინისტროს მიერ განხორცილებული პროგრამების/ქვეპროგრამების ფარგლებში:
· „საზაფხულო სკოლების პროგრამა“ - ზესტაფონის მუნიციპალიტეტიდან მონაწილეობა მიიღო 32 მოსწავლემ;
· „საგანმანათლებლო ექსკურსიებისა და განათლების ხელშეწყობის ქვეპროგრამა“ -  2013-2016 წლებში ზესტაფონის მუნიციპალიტეტიდან მონაწილეობა მიიღო 50  მოსწავლემ;
· „წარჩინებულ მოსწავლეთა მედლების ქვეპროგრამა” - 2013-2016 წლებში  ზესტაფონის მუნიციპალიტეტიდან გამოვლინდა 169 ოქროსა და 94 ვერცხლის მედალოსანი (2012-2013 სასწავლო წელი - 23 ოქრო და 24 ვერცხლი, 2013-2014 სასწავლო წელი - 40 ოქრო და 25 ვერცხლი, 2014-2015 სასწავლო წელი - 48 და 24 ვერცხლი, 2015-2016 სასწავლო წელი - 58 ოქრო და 21 ვერცხლი);
· განათლებისა და მეცნიერების სამინისტროს მიერ ორგანიზებულ სასკოლო კონკურსებში გამარჯვებულია 3 მოსწავლე.
· „ეროვნული სასწავლო ოლიმპიადების ქვეპროგრამა“ - მონაწილეობა მიიღო 7 მოსწავლემ.
· ,,საჯარო  სკოლის ტრანსპორტით უზრუნველყოფის პროგრამა’’-  ჩართულია ზესტაფონის მუნიციპალიტეტის 32 საჯარო სკოლა (157 მიმართულება), სარგებლობს  1626 მოსწავლე.
საქართველოს განათლებისა და მეცნიერების სამინისტროს საგანმანათლებლო და სამეცნიერო დაწესებულებათა ინფრასტრუქტურის განვითარების პროგრამის ფარგლებში განხორციელდა შემდეგი ინფრასტრუქტურული პროექტები: 
2013 წელი - 20 საჯარო სკოლის ნაწილობრივი რეაბილიტაცია (ქ.ზესტაფონის N1, N2,N3 და N6 საჯარო სკოლები, სოფლების: ალავერდი, ბოსლევი, კლდეეთი, კვალითი, ქვედა საზანოს N2 და N3, ძირულას, პირველი სვირი, ქვედა საზანოს N1, ილემის ტაბაკინის, მეორე სვირის N1 და N2, ზოვრეთის, როდინაულის, ცხენთაროს),  სულ დაიხარჯა - 931,2 ათასი ლარი; 
2014 წელი - 10 საჯარო სკოლის ნაწილობრივი რეაბილიტაცია (სოფელ შროშას საჯარო სკოლა, სოფელ პირველი სვირის საჯარო, სოფელ ზოვრეთის საჯარო სკოლა, სოფელ ალავერდის საჯარო სკოლა, სოფელ კლდეეთის საჯარო სკოლა, სოფელ ქვედა საზანოს №2 და N3 საჯარო სკოლები, სოფელ ბოსლევის საჯარო სკოლა, სოფელ ცხენთაროს საჯარო სკოლა (მეორე კორპუსი), სოფელ ძირულას საჯარო სკოლა); ქ. ზესტაფონის N7 საჯარო სკოლის სამედიცინო ოთახის მოწყობა,  სულ ღირებულება - 602,9 ათასი ლარი;  სოფელი როდინაულის საჯარო სკოლის (სადგურ სვირის კორპუსი) მშენებლობის დაწყება, ღირებულება - 1 მილიონ 68,9 ათასი ლარი.
2015 წელი  - საჯარო სკოლების ნაწილობრივი რეაბილიტაციის 12 პროექტი (ქ. ზესტაფონის N2 საჯარო სკოლა, ქ. ზესტაფონის N3 საჯარო სკოლა, ზესტაფონის N3 საჯარო სკოლა, სოფელ შროშის საჯარო სკოლა , სოფელ ალავერდის საჯარო სკოლა  , ქ. ზესტაფონის №2 საჯარო სკოლა , სოფელ ქვედა საქარის საჯარო სკოლა , სოფელ დილიკაურის საჯარო სკოლა, სოფელ კვალითის საჯარო სკოლა , სოფელ შორაპნის საჯარო სკოლა, სოფელ კვალითის საჯარო სკოლა, ქ. ზესტაფონის №4 საჯარო სკოლა),  ორი საჯარო სკოლის სამედიცინო ოთახის მოწყობა (სოფელ შორაპნის საჯარო სკოლა, სოფელ მეორე სვირის საჯარო სკოლა) და ქ.ზესტაფონის საგანმანათლებლო რესურსცენტრის ნაწილობრივი რეაბილიტაცია, სულ დაიხარჯა -1 მილიონ 549,7 ათასი ლარი.
2016 წელი -  2 საჯარო სკოლის ნაწილობრივი რეაბილიტაცია (სოფელ ზედა საქარის საჯარო სკოლა და ქ. ზესტაფონის №2 საჯარო სკოლა)და 2 საჯარო სკოლაში სამედიცინო ოთახის მოწყობა (სოფელ ქვედა საზანოს №1 საჯარო სკოლა და ქ. ზესტაფონის №2 საჯარო სკოლა), სულ დაიხარჯა:  138,8 ათასი ლარი.
2017 წელს დაგეგმილია : 7  საჯარო სკოლის ნაწილობრივი რეაბილიტაცია (, ერთი საჯარო სკოლის გამაგრება/ნაწილობრივი რეაბილტიაცია (ქ. ზესტაფონის N1, №6 და N7  საჯარო სკოლები, სოფელ კლდეეთის საჯარო სკოლა, სოფელ დილიკაურის საჯარო სკოლ, სოფელ ქვედა საქარის საჯარო სკოლა, სოფელ ზოვრეთის საჯარო სკოლა), სოფელ ზედა საქარის საჯარო სკოლის ავარიულობის შესწავლა, საგანმანათლებლო რესურსცენტრის ნაწილობრივი რეაბილიტაცია და ზ.ფერაძის სახელობის სოფელ შორაპნის საჯრო სკოლის მშენებლობისთვის პროექტირება.

კულტურა, სპორტი და ახლგაზრდობის პოლიტიკა
2012 წლის შემდეგ, ქვეყანაში მომხდარ ბევრ სასიკეთო ცვლილებას შორის, ერთ-ერთი კულტურის სფეროში მომხდარი მოვლენებია. საქართველოს ისტორიაში პირველად შეიქმნა ქვეყნის კულტურის სფეროს განვითარების გრძელვადიანი სტრატეგია, რომელმაც კულტურის სხვადასხვა დარგის წინაშე არსებული პრობლემებისა და გამოწვევების ეტაპობრივად გადაჭრის სახელმწიფოებრივი ხედვები, მიზნები და ამოცანები გააერთიანა. 
საქართველოს მდიდარი კულტურული წარსული და კულტურის სფეროში დღეს არსებული დიდი პოტენციალი არის იმის მყარი გარანტი, რომ კულტურა ქვეყნის სწრაფი განვითარებისა და საერთო კეთილდღეობის ძლიერ შემადგენლად იქცეს.
2017 წლიდან, კულტურისა და ძეგლთა დაცვის სამინისტრომ, „კულტურის სტრატეგია 2025“-ის ფარგლებში, რეგიონული სამოქმედო გეგმების შემუშავება დაიწყო, რაშიც კულტურის სფეროს ადგილობრივი წარმომადგენლები და სხვა დაინტერესებული საზოგადოებაა ჩართული.
2013-2016 წლებში კულტურისა და ძეგლთა დაცვის სამინისტრომ, მთელი საქართველოს მასშტაბით, კულტურის ობიექტების აღდგენა-რეაბილიტაციისა და ახლის მშენებლობის ინფრასტრუქტურულ პროექტებთან ერთად, შემდეგი მიმართულების პროგრამული და სხვა ღონისძიებები განახორციელა:
· კულტურული მემკვიდრეობის დაცვა, პოპულარიზაცია, მუზეუმების ხელშწყობა.
·  ხელოვნების დარგების განვითარების ხელშეწყობა და პოპულარიზაცია;
· სახელოვნებო განათლების სისტემის ხელშეწყობა.
სამინისტროს მიზნობრივი პროგრამების ფარგლებში ზესტაფონის მუნიციპალიტეტში შემდეგი პროექტები/ღონისძიებები განხორციელდა:
2012 წელი
•	ს. ზაქარიაძის იუბილე - 10 000 ლ.
2014 წელი
· სოფელი როდინაული  -  არქეოლოგიური სამუშაოები, ტერიტორიის ნაწილის რეკულტივაცია, პროექტის ღირებულება - 6  ათასი ლარი. 
2015 წელი
· „ევროპის მემკვიდრეობის დღეების“ აღნიშვნის ფარგლებში პუბლიკაციის მომზადება  - საქართველოს ინდუსტრიული მემკვიდრეობისადმი მიძღვნილი პირველი პუბლიკაციის მომზადება: შესაბამისი კვლების ჩატარება და ფოტო და გრაფიკული მასალის (მათ შორის, საარქივო) შეგროვება. კვლევის ფოკუსად შეირჩა საქართველოს ინდუსტრიული განვითარების ადრეული ეტაპი, კერძოდ, ჭიათურა-ზესტაფონი-ფოთი ინდუსტრიული წრედის განვითარების მაგალითი. პროექტის საერთო ღირებულება  ჭიათურის, ფოთისა და ზესტაფონის მუნიციპალიტეტებში - 15 ათასი ლარი.
•	თეატრის ხელშეწყობა სადადგმო-საგასტროლო ხარჯით - 10 000 ლ.

2016 წელი
· შორაპნის ციხე - არქეოლოგიური მომსახურება, პროექტის ღირებულება  – 8, 5 ათასი ლარი;
· თეატრის ხელშეწყობა სადადგმო-საგასტროლო ხარჯით - 12 000 ლ.
· შორაპნის ციხე - გადაუდებელი სამუშაოები: გალავნის დაზიანებული ფრაგმენტის გადაუდებელ გამაგრება.  პროექტის ღირებულება - ?????????????? ათასი ლარი;
· მოსწავლეების, სტუდენტებისა და ახალგაზრდა სპეციალისტების ხელშეწყობა უცხოეთში, ქ. ზესტაფონის რ. ლაღიძის სახელობის სამუსიკო სკოლის მოსწავლის, ანა კალანდაძის  (პედაგოგი - ლელა მინაშვილი) მონაწილეობის ფინანსური ხელშეწყობა (საერთაშორისო მუსიკალური ფესტივალი-კონკურსი „ვარსკვლავები ტენერიფეში“,ესპანეთი), პროექტის ღირებულება - 5 ათასი ლარი.
2017 წელს დაგეგმილია:
· მოსწავლეების, სტუდენტებისა და ახალგაზრდა სპეციალისტების ხელშეწყობა უცხოეთში - სამუშაო შეხვედრებში, კონკურსებსა და  მასტეკლასებში მონაწილეობის მიღება: ზესტაფონის რ. ლაღიძის სახელობის სამუსიკო სკოლის მე-3 კლასის მოსწავლის ანა კალანდაძისა და მისი პედაგოგის, ლელა მინაშვილის ვიზიტი გერმანიაში, საერთაშორისო მუსიკალურ კონკურსში („მუსიკალური ფოიერვერკი ბადენ - ვურტემბერგში“) მონაწილეობის მისაღებად, პროექტის ღირებულება - 3, 6 ათასი ლარი.
ტაბაკინის სამრეკვლოს რეაბილიტაცია: სამრეკვლოს რეაბილიტაცია/აღდგენა, გამოქარული ნაწილის კირქვით შევსება.  პროექტის ღირებულება - ????????.
ზესტაფონის მუნიციპალიტეტში ფუნქციონირებს მუნიციპალიტეტის მართვაში არსებული შემდეგი კულტურის დაწესებულებები: ა(ა)იპ ზესტაფონის მუნიციპალიტეტის მუზეუმების გაერთიანება (უშანგი ჩხეიძის სახლ-მუზეუმი და მხარეთმცოდნეობის მუზეუმი), ზესტაფონის მუნიციპალიტეტის ცენტრალური ბიბლიოთეკა, საბავშვო ბიბლიოთეკა, საქალაქო ბიბლიოთეკა, 13 სასოფლო საბიბლიოთეკო განყოფილება (სოფლებში: შროშა, ძირულა, შორაპანი, საღვინე, ფუთი, ცხრაწყარო, კვალითი), სამხატვრო სკოლა, ელ. შალამბერიძის სახელობის ხელოვნების სკოლა, კულტურისა და შემოქმედების ცენტრი. 
2014  წლიდან მნიშვნელოვნად გაიზარდა მუნიციპალიტეტის ბიუჯეტიდან კულტურის სფეროს დაფინანსება. 
(2013 წ. – 814,3 ათასი ლარი  ; 2014წ. – 1043,6 ათასი ლარი ; 2015წ. – 1078,9  ათასი ლარი;  2016წ. –  1276,7  ათასი ლარი)    
ზესტაფონის მუნიციპალიტეტის 2017 წლის დამტკიცებული ბიუჯეტით კულტურის სფეროს ხარჯები  845,8 ათასი  ლარით განისაზღვრა, რაც 114,6 ათასი ლარით  აღემატება  2013 წლის შესაბამის (731,2 ათასი ლარი) მაჩვენებელს.
2014-2016 წლებში მნიშვნელოვნად გაიზარდა საზოგადოების ჩართულობა მუნიციპალიტეტის კულტურულ ცხოვრებაში:  ეწყობოდა მუზეუმების ფონდებში დაცული ნამუშევრების გამოფენები, ბიბლიოთეკებში შეტანილი ახალი წიგნების პრეზენტაციები, აქტუალურ თემებზე ტარდებოდა ლექცია-სემინარები,  ინტელექტუალური კონკურსი „რა? სად? როდის?“, იმართებოდა შემოქმედებითი და საიუბილეო საღამოები, მუნიციპალიტეტის მოსახლეობისათვის საინტერესო სხვა ღონისძიებები. გაიზარდა მუზეუმების დამთვალიერებელთა (2013 წელი - 634, 2017 წელი - 1000) და ბიბლიოთეკის მკითველთა  (2014 წელი - 4410, 2017 წელი – 7713) რაოდენობა.
 2014-2016 წლებში განხორციელდა მუნიციპალიტეტის მიერ დაფუძნებული კულტურის ობიექტების მშენებლობის/რებილიტაციის პროექტები, კერძოდ: 
2014 წელი - ქ. ზესტაფონში (საქარხნოს ქუჩა) კულტურის ცენტრის შენობის რეამონტი, ღირებულება - 145,3 ათასი ლარი.
2015 წელი - ქ. ზესტაფონში (საქარხნოს ქუჩაზე) კულტურისა და შემოქმედებითი ცენტრის შენობის გათბობის სისტემის მონტაჟი, ღირებულება - 50 ათასი ლარი.
2017 წელს დაგეგმილია: ქ. ზესტაფონში მოსწავლე-ახალგაზრდობის შენობის დარბაზის რეაბილიტაცია, ღირებულება - 25 ათასი ლარი.  


ზესტაფონის მუნიციპალიტეტში ფუნქციონირებს მუნიციპალიტეტის მართვაში არსებული ზესტაფონის ს.საყვარელიძის სახელობის სპორტული სკოლა  და ზესტაფონის მ.სალაძის სახელობის სპორტულ-გამაჯანსაღებელი მუნიციპალური ცენტრი. 2013-2017 წლებში სპორტულ სკოლაში მოსწავლეთა რაოდენობა 439-დან  529-მდე გაიზარდა.
2014 წლიდან მნიშვნელოვნად გაიზარდა მუნიციპალიტეტის ბიუჯეტიდან სპორტის სფეროს დაფინანსება. 
(2013 წ. – 322,5  ათასი ლარი  ; 2014წ. – 497,5 ათასი ლარი ; 2015წ. – 623,5  ათასი ლარი;  2016წ. – 811,0  ათასი ლარი)    
ზესტაფონის მუნიციპალიტეტის 2017 წლის დამტკიცებული ბიუჯეტით, სპორტის ხარჯები 547,4 ათასი ლარით განისაზღვრა, რაც თითქმის ორჯერ აღემატება  2013 წლის შესაბამის (226,7 ათასი ლარი) მაჩვენებელს.
მუნიციპალიტეტის პრიორიტეტული სპორტის სახეობებია: ფარიკაობა, ბერძნულ-რომაული ჭიდაობა, ძიუდო, კიკბოქსი, ქართული ჭიდაობა, სამბო, ტაეკვანდო, კარატე, კრივი.
2013-2016 წლებში განხორციელდა მუნიციპალიტეტის სპორტული ობიექტების მშენებლობა/რეაბილიტაციის შემდეგი პროექტები:
2013 წელი - დაბა შორაპანში (ბინების უბანი) მინი სტადიონის ხელოვნური საფარის მოწყობა, ღირებულება - 12,8 ათასი ლარი.
2015 წელი - სოფელ დილიკაურში მინი სტადიონის რეაბილიტაცია, ღირებულება - 41,4 ათასი ლარი; სოფელ შროშაში მინი სტადიონის რეაბილიტაცია, ღირებულება - 37,5 ათასი ლარი; ქ. ზესტაფონში (შათირიშვილის ქუჩა) მინი მოედნის რეაბილიტაცია, ღირებულება - 35 ათასი ლარი.
2016 წელი - კვალითის დასახლებაში (კეკელიძის ქუჩაზე) სპორტული მოედნის რეაბილიტაცია, ღირებულება - 43 ათასი ლარი; ქ. ზესტაფონში (მელიქაძის ქუჩა N6-ის მიმდებარედ) სტადიონის მინი-სტადიონად გადაკეთება, ღირებულება - 44 ათასი ლარი; სოფელ ქვედა საქარაში (ჭალატყეში) ხელოვნურსაფარიანი მინი-სტადიონის მოწყობა, ღირებულება - 40, 2 ათასი ლარი; სოფელ პირველ სვირში (ჭურაძე, კაპანაძეების უბანი) ბუნებრივსაფარიანი მინი მოედნის მოწყობა, ღირებულება - 30 ათასი ლარი.
2017 წელს დაგეგმილია - ქ. ზესტაფონში (გორგასლისა და ნ.ნიკოლაძის ქუჩებზე) სპორტული მოედნების რეაბილიტაცია, ღირებულება - 50,6 ათასი ლარი; ქ. ზესტაფონში (აღმაშენებლის ქუჩა N17-19 მიმდებარედ) მინი-მოედნის რეაბილიტაცია, ღირებულება - 20,9 ათასი ლარი; ქ. ზესტაფონში ცენტრალური მოედნის რეაბილიტაცია, ღირებულება - 500 ათასი ლარი.  

 
2013-2016 წლებში სპორტისა და ახალგაზრდობის საქმეთა სამინისტროსთან შეთანხმებით  სპორტულმა ფედერაციებმა მუნიციპალიტეტში 4 შიდა ჩემპიონატი (დაიხარჯა - 27,1 ათასი ლარი) და 1 საერთაშორისო ტურნირი (დაიხარჯა - 2,2 ათასი ლარი) ჩაატარა.   სამინისტრომ მუნიციპალიტეტისათვის სხვადასხვა მცირეფასიანი ინვენტარი შეიძინა (დაიხარჯა - 4,9 ათასი ლარი).
ახალგაზრდობის სფეროში სამინისტრომ მუნიციპალიტეტში სხვადასხვა სახის პროექტი განახორციელა:
· ,,მოხალისეობის განვითარების პროგრამა“ - მთლიანად რეგიონის მასშტაბით 2-2 ახალგაზრდა თითოეული მუნიციპალიტეტიდან (2015-2016 წწ);
· ,,საქართველოს თასი ლაშქრობაში“ - მონაწილეობა მიიღო 18-დან 29 წლამდე ასაკის ახალგაზრდებმა საქართველოს ყველა მუნიციპალიტეტიდან.
· მუნიციპალიტეტებში ახალგაზრდობაზე პასუხისმგებელ პირთა კვალიფიკაციის ასამაღლებელი ტრენინგები.
სსიპ ბავშვთა და ახალგაზრდობის განვითარების ფონდის მხარდაჭერით მუნიციპალიტეტში ახალგაზრდობის საკითხებზე მომუშავე ორგანიზაციებმა სხვადასხვა სახის პროექტი განახორციელეს:
· ა(ა)იპ. - „ზესტაფონის განვითარებისა და აღორძინების ფონდი“, პროექტი „ჯანსაღი ცხოვრების წესი“ (პროექტის ღირებულება - 3,3 ათასი ლარი), პროექტი მიზნად ისახავდა მოზარდებში სპორტული ცხოვრების გააქტიურებას, ხელშეწყობას და წახალისებას, ასევე, ცხოვრების ჯანსაღი წესის გაცნობას. 
· ა(ა)იპ. - „ზესტაფონის განვითარებისა და აღორძინების ფონდი“, პროექტი „ზესტაფონის სპორტული ფესტივალი“ (პროექტის ღირებულება - 6,2 ათასი ლარი), პროექტი მიზნად ისახავდა მოზარდებში სპორტული ცხოვრების  ხელშეწყობასა და წახალისებას, საფეხბურთო და საკალათბურთო ტურნირების ჩატარებას, რასაც წინ უძღოდა არაფორმალური განათლების პროგრამა.


1

